
তথ্যবিবরণী                                                                                                 নম্বর: ৪২৩ 

বায়তুল মুকাররম জাতীয় মসজিদের খতিবের মৃত্যুতে মন্ত্রিপরিষদ সদস্যবৃন্দের শোক

ঢাকা, ২০ মাঘ (৩ ফেব্রুয়ারি): 

         দেশের প্রখ্যাত আলেম ও বায়তুল মুকাররম জাতীয় মসজিদের খতিব প্রফেসর মাওলানা মোহাম্মদ সালাহ উদ্দিনের মৃত্যুতে গভীর শোক ও দুঃখ প্রকাশ করেছেন তথ্য ও সম্প্রচার মন্ত্রী ড. হাছান মাহ্‌মুদ; অর্থমন্ত্রী আ হ ম মুস্তফা কামাল; পরিকল্পনা মন্ত্রী এম এ মান্নান; প্রাথমিক ও গণশিক্ষা প্রতিমন্ত্রী মোঃ জাকির হোসেন ও অর্থ প্রতিমন্ত্রী ড. শামসুল আলম।

         পৃথক শোকবার্তায় তাঁরা মরহুমের বিদেহী আত্মার মাগফেরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জ্ঞাপন করেন।


শোকবার্তায় তাঁরা আরো জানান, মুসলিম উন্মাহ্‌র সৌহার্দ্য-সম্প্রীতি স্থাপন ও মানুষের মাঝে সাম্য ও মৈত্রীর অনুপম বন্ধন সৃষ্টিতে মওলানা সালাহ উদ্দিনের অবদান দেদীপ্যমান হয়ে থাকবে সবার মাঝে। 

#

আকরাম/নাইচ/মোশারফ/সেলিম/২০২২/২২.৪০ ঘণ্টা

তথ্যবিবরণী                                                                                                 নম্বর:  ৪২২
বড়লেখার নিজবাহাদুরপুর ইউনিয়নের ৬নং ওয়ার্ড আওয়ামী লীগের 
সভাপতির মৃত্যুতে পরিবেশমন্ত্রীর শোক
ঢাকা, ২০ মাঘ (৩ ফেব্রুয়ারি): 

মৌলভীবাজারের বড়লেখা উপজেলার ৩নং নিজবাহাদুরপুর ইউনিয়নের ৬নং ওয়ার্ড আওয়ামী লীগের সভাপতি ময়না মিয়ার মৃত্যুতে গভীর শোক প্রকাশ করেছেন পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন।
মন্ত্রী আজ এক শোকবার্তায় জানান, মরহুম ময়না মিয়া ছিলেন বঙ্গবন্ধুর আদর্শের একজন একনিষ্ঠ অনুসারী। তিনি আজীবন মানুষের উপকার করে গেছেন। বয়োজ্যেষ্ঠ নেতা ময়না মিয়ার মৃত্যু পরিবার, সমাজ ও স্থানীয় আওয়ামী লীগের জন্য এক অপূরণীয় ক্ষতি।
মন্ত্রী মরহুমের রুহের মাগফিরাত কামনা করেন এবং শোকসন্তপ্ত পরিবারের সদস্যদের প্রতি গভীর সমবেদনা জ্ঞাপন করেন।
#

দীপংকর/নাইচ/মোশারফ/সেলিম/২০২২/২১.৫০ ঘণ্টা
তথ্যবিবরণী                                                                                                 নম্বর:  ৪২১ 

বইয়ের মতো সেরা উপহার বিশ্বে আর দ্বিতীয়টি নেই

                              -- আইসিটি প্রতিমন্ত্রী পলক

ঢাকা, ২০ মাঘ (৩ ফেব্রুয়ারি): 

তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক বইয়ের মতো সেরা উপহার বিশ্বে আর দ্বিতীয়টি নেই উল্লেখ করে বলেন বই পড়ার প্রতি আগ্রহ বৃদ্ধি করা ছাড়া জ্ঞান সমৃদ্ধ প্রজন্ম গড়ে তোলা সম্ভব নয়।

প্রতিমন্ত্রী আজ ভাষার মাস ফেব্রুয়ারি উপলক্ষে ‘নগদ-রকমারি অনলাইন বইমেলা ২০২২’ উদ্বোধনকালে প্রধান অতিথির বক্তৃতায় অনলাইনে যুক্ত হয়ে  এসব কথা বলেন।

প্রতিমন্ত্রী বলেন, পৃথিবীতে তিনটি সম্পদ আছে যা দিলে কখনোই কমে না বরং বাড়ে তা হলো সম্মান, ভালোবাসা ও জ্ঞান।

তিনি বলেন, প্রধানমন্ত্রীর নেতৃত্বে ডিজিটাল বাংলাদেশ বিনির্মাণের প্রচেষ্টার সুফল সারাদেশের মানুষ পাচ্ছে। ২০০৮ সালে প্রধানমন্ত্রী শেখ হাসিনা কর্তৃক ডিজিটাল বাংলাদেশ ঘোষণার  পর বিগত ১৩ বছরে প্রধানমন্ত্রীর তথ্য ও যোগাযোগ প্রযুক্তি বিষয়ক উপদেষ্টা সজীব ওয়াজেদ জয়ের তত্ত্বাবধানে ডিজিটালাইজেশনের জন্য বিভিন্ন প্রকল্প গ্রহণ ও বাস্তবায়নের ফলেই আজ দেশের মানুষ প্রযুক্তিনির্ভর হতে পারছে। রকমারির মতো প্রতিষ্ঠান এসব ক্ষেত্রে বড় ভূমিকা রাখছে।

তিনি আরো বলেন, জাতির পিতা বঙ্গবন্ধু শেখ মুজিবুর রহমানের দেখানো পথে প্রধানমন্ত্রী শেখ হাসিনার নেতৃত্বে উন্নত সমৃদ্ধ জাতি গঠনে অর্থনৈতিক মুক্তির পাশাপাশি একটি প্রগতিশীল, অসাম্প্রদায়িক ও উদার-গণতান্ত্রিক প্রজন্ম গড়ে তুলতে হবে। জ্ঞানভিত্তিক সমাজ গড়ে তোলার যে অঙ্গীকার সরকার নিয়েছে তা পূরণে রকমারি বড় ভূমিকা রেখে চলেছে। দেশের মানুষকে বই পড়তে ও উপহার দিতে উৎসাহিত করতে হবে। ২০৪১ সাল নাগাদ জ্ঞানভিত্তিক, উদ্ভাবনী বাংলাদেশ গড়ে তুলতে বেশি বেশি করে বই কেনা, বই উপহার দেয়া ও পড়ার জন্য সকলের প্রতি আহ্বান জানান।

অনুষ্ঠানে আরো উপস্থিত ছিলেন বাংলাদেশ জ্ঞান ও সৃজনশীল প্রকাশক সমিতির সভাপতি ফরিদ আহমেদ, নগদ-এর ব্যবস্থাপনা পরিচালক তানভীর এ মিশুক ও রকমারি ডটকমের চেয়ারম্যান মাহমুদুল হাসান সোহাগ। 

উল্লেখ্য, মেলায় পাঠকদের জন্য থাকছে সকল নতুন বইয়ের উপর শতকরা ২৫ ভাগ ডিসকাউন্ট। এছাড়াও নগদের মাধ্যমে মূল্য পরিশোধ করলে আরো শতকরা ২০ ভাগ ক্যাশব্যাক থাকছে। মেলায় এ বছর যুক্ত হয়েছে ‘বর্ণমালা’ অফার। এ অফারের মাধ্যমে রয়েছে স্মার্টফোন ও বাইক জেতার সুযোগ।

#

শহিদুল/নাইচ/মোশারফ/সেলিম/২০২২/২১.৫০ ঘণ্টা

তথ্যবিবরণী                                                                                                 নম্বর: ৪২০
জামালপুরের ইসলামপুরে ডাক বাংলোর উদ্বোধন করেন ধর্ম প্রতিমন্ত্রী
ইসলামপুর (জামালপুর), ২০ মাঘ (৩ ফেব্রুয়ারি): 
ধর্ম প্রতিমন্ত্রী মোঃ ফরিদুল হক খান আজ জামালপুর জেলা পরিষদের আওতায় বাস্তবায়িত ইসলামপুর উপজেলার তিনতলা নতুন ডাক বাংলোর উদ্বোধন করেন।
উদ্বোধন অনুষ্ঠানে আরো উপস্থিত ছিলেন জামালপুর জেলা পরিষদের চেয়ারম্যান মোহাম্মদ ফারুক আহাম্মেদ চৌধুরী, ইসলামপুর উপজেলা পরিষদের চেয়ারম্যান এডভোকেট এস এম জামাল আব্দুন নাছের চৌধুরী বাবুল, ইসলামপুর উপজেলা নির্বাহী কর্মকর্তা (ভারপ্রাপ্ত) মোঃ রুকনোজ্জামান, জামালপুর জেলা পরিষদের সদস্যবৃন্দ ও জনপ্রতিনিধিবৃন্দ।

#

আনোয়ার/নাইচ/মোশারফ/সেলিম/২০২২/২০.৫০ ঘণ্টা
তথ্যবিবরণী                                                                                                 নম্বর: ৪১৯ 

জাতীয় মসজিদ বায়তুল মুকাররমের খতিবের মৃত্যুতে সংস্কৃতি প্রতিমন্ত্রীর শোক
ঢাকা, ২০ মাঘ (৩ ফেব্রুয়ারি): 
দেশের প্রখ্যাত আলেম ও বায়তুল মুকাররম জাতীয় মসজিদের খতিব প্রফেসর মাওলানা মোহাম্মদ সালাহ উদ্দিনের মৃত্যুতে গভীর শোক প্রকাশ করেছেন সংস্কৃতি বিষয়ক মন্ত্রণালয়ের প্রতিমন্ত্রী কে এম খালিদ।
প্রতিমন্ত্রী আজ এক শোকবার্তায় মরহুমের বিদেহী আত্মার মাগফেরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান।
#

ফয়সল/নাইচ/মোশারফ/সেলিম/২০২২/২০.৫০ ঘণ্টা
তথ্যবিবরণী                                                                                                 নম্বর: ৪১৮

পঞ্চম শিল্প বিপ্লবের জন্য তৈরি হতে হবে
                         -- মোস্তাফা জব্বার
ঢাকা, ২০ মাঘ (৩ ফেব্রুয়ারি): 

ডাক ও টেলিযোগাযোগ মন্ত্রী মোস্তাফা জব্বার বলেছেন, তৃতীয় শিল্প বিপ্লবের দিন শেষ, চলমান চতুর্থ শিল্প বিপ্লবে কৃত্রিম বুদ্ধিমত্তা, রোবটিক্স, বিগডেটা কিংবা ব্লকচেইন প্রযুক্তির সাথে মানবিক সমাজকে যুক্ত করে বিশ্ব এখন পঞ্চম শিল্প বিপ্লবের পথে ধাবিত হচ্ছে। পঞ্চম শিল্প বিপ্লবের জন্য নিজেদেরকে এখনই তৈরি করতে হবে। আমরা রোবট কিংবা যন্ত্রের হাতে নিজেদের সপে দেব না। যন্ত্র মানুষের বিকল্প হবে না। আমরা যন্ত্র দিয়ে মানুষকে স্থলাভিষিক্ত করবো না ঠিকই কিন্তু যন্ত্রকে আমাদের সহায়ক হিসেবে কাজে লাগাতেই হবে। এই লক্ষ্যে প্রচলিত শিক্ষার সাথে প্রত্যেক শিক্ষার্থীকে ডিজিটাল দক্ষতা অর্জন করতে হবে। এই জন্য ডিজিটাল প্রযুক্তিতে বিশেষজ্ঞ হতে হবে না। তবে ডিজিটাল যন্ত্র চালানোর ন্যূনতম দক্ষতা প্রত্যেকেরই থাকতে হবে। এসব দক্ষতার কথা পাঠ্যবইতে না থাকলেও নিজের উদ্যোগেই এই দক্ষতা অর্জন করতে হবে। তিনি এই লক্ষ্যে শিক্ষক-শিক্ষার্থীসহ সংশ্লিষ্ট সবাইকে এগিয়ে আসার আহ্বান জানান।

মন্ত্রী আজ বরিশাল বিশ্ববিদ্যালয় আয়োজিত তথ্যপ্রযুক্তির অগ্রযাত্রায় বঙ্গবন্ধুর অনুপ্রেরণা শীর্ষক ভার্চুয়াল আলোচনা সভায় প্রধান অতিথির বক্তৃতায় এসব কথা বলেন।

ডাক ও টেলিযোগাযোগ মন্ত্রী যুদ্ধবিধ্বস্ত দেশটি পুনর্গঠনের পাশাপাশি কুদরত-ই খুদা শিক্ষা কমিশন গঠন, কারিগরি শিক্ষা প্রসার, ২৬ হাজার প্রাথমিক বিদ্যালয় জাতীয়করণ, বিনামূল্যে পাঠ্যপুস্তক বিতরণ, টিএন্ডটি বোর্ড গঠন, আইটিইউ ও ইউপিইউ‘র সদস্য পদ অর্জন এবং বেতবুনিয়ায় উপগ্রহ ভূ-কেন্দ্র প্রতিষ্ঠার মাধ্যমে বঙ্গবন্ধু ডিজিটাল বাংলাদেশের বীজ বপন করে গেছেন বলে উল্লেখ করেন। তিনি বলেন, বঙ্গবন্ধুকে হত্যা করার মধ্য দিয়ে সোনার বাংলা প্রতিষ্ঠার স্বপ্লকে হত্যা করা হয়েছিলো। তিনি বলেন, ২০২২ সালে আজকের বাংলাদেশ যে জায়গায় উপনীত হয়েছে বঙ্গবন্ধু বেঁচে থাকলে আশির দশকের মধ্যেই তা সম্ভব হতো। তিনি বলেন, রাজনীতি, অর্থনীতি এবং প্রযুক্তির সেরা কিংবদন্তী মানুষদের জীবনী অধ্যয়ন করেছি কিন্তু বঙ্গবন্ধুর মতো বহুমাত্রিক জীবন অতুলনীয়। বঙ্গবন্ধুর চিন্তা, তাঁর জীবনধারা  ও আদর্শ অনুসরণ করার মধ্য দিয়ে নিজেদেরকে গড়ে তোলার জন্য মন্ত্রী নতুন প্রজন্মের শিক্ষার্থীদের প্রতি আহ্বান জানিয়ে বলেন, সবাই রাজনীতিক হবো তা নয়, বঙ্গবন্ধুকে অধ্যয়ন করতে পারলে জীবনের বহু অধ্যায় অতিক্রম করে বিজয়ী মানুষ হিসেবে নিজেদের প্রতিষ্ঠিত করা সম্ভব। 

তিনি কম্পিউটার বিজ্ঞানের শিক্ষার্থীদের স্মরণ করিয়ে দিয়ে বলেন, ‘তুমি যে কাজ করছো তা মেধা সম্পদ। এই সম্পদ রক্ষায় সচেনতা থাকতে হবে।’ ডিজিটাল প্রযুক্তি বিকাশের এই অগ্রদূত ২০০৮ সালে ঘোষিত ডিজিটাল বাংলাদেশ কর্মসূচি ২০২১ সালে বাস্তবে পরিণত হওয়ার দৃষ্টান্ত তুলে ধরে বলেন, সবজী বিক্রেতা থেকে শুরু করে, শিক্ষা, স্বাস্থ্য প্রতিটি ক্ষেত্রে ইতোমধ্যে মানুষ এর সুফল পাচ্ছে। তিনি বলেন, বঙ্গবন্ধু ডিজিটাল বাংলাদেশের যে বীজটি বপন করে গেছেন প্রধানমন্ত্রী শেখ হাসিনা ১৯৯৬ থেকে ২০০১ সালের মধ্যে তা চারা গাছে রূপান্তর করে গেছেন। 

বরিশাল বিশ্ববিদ্যালয়ের উপাচার্য অধ্যাপক ড. মোঃ ছাদেকুল আরেফিনের সভাপতিত্বে অনুষ্ঠানে ইউজিসি’র সদস্য প্রফেসর ড. সাজ্জাদ হোসাইন এবং বরিশাল বিশ্ববিদ্যালয়ের কম্পিউটার সায়েন্স এন্ড ইঞ্জিনিয়ারিং বিভাগের চেয়ারম্যান ড. মোঃ মঞ্জুর আহমেদ বক্তৃতা করেন। বক্তারা সোনার বাংলা প্রতিষ্ঠায় বঙ্গবন্ধুর কর্মপরিকল্পনা তুলে ধরেন।

#
শেফায়েত/নাইচ/মোশারফ/সেলিম/২০২২/২০২০ ঘণ্টা
তথ্যবিবরণী                                                                                                 নম্বর: ৪১৭

কুরমাঘাট-কামালপুর বর্ডারহাটের ভিত্তিপ্রস্তর স্থাপন

ত্রিপুরার সাথে বাণিজ্যবৃদ্ধির আশা বাণিজ্যমন্ত্রীর
মৌলভীবাজার, ২০ মাঘ (৩ ফেব্রুয়ারি): 
বাণিজ্যমন্ত্রী টিপু মুনশি বলেছেন, বর্ডারহাট বাংলাদেশ ও ভারতের মানুষের মধ্যে সম্পর্কের নতুন দিক খুলে দিয়েছে। এ হাট উভয় দেশের মানুষের মধ্যে ব্যাপক আগ্রহ সৃষ্টি করেছে। ভারত বাংলাদেশের শুধু প্রতিবেশী দেশই নয়, বন্ধুত্বের বন্ধনে আবদ্ধ। উভয় দেশের ইতিহাস, সংস্কৃতি এবং ঐতিহাসিক নিদর্শন একই। মহান মুক্তিযুদ্ধে ভারতের সহযোগিতা এবং মুক্তিযুদ্ধে নিহত ভারতীয় যোদ্ধাদের বাংলাদেশ কৃতজ্ঞতাভরে সবসময় স্মরণ করে। তিনি বলেন, জাতির পিতা বঙ্গবন্ধু শেখ মুজিবুর রহমানের জন্মশতবাষির্কী একং দেশের স্বাধীনতার ৫০ বছরপূর্তিতে বাংলাদেশের মৌলভীবাজারের কুরমাঘাট এবং ভারতের ত্রিপুরা রাজ্যের কামালপুর সীমান্তে বর্ডারহাটের ভিত্তিপ্রস্তর স্থাপন একটি ঐতিহাসিক কাজ। 
বাণিজ্যমন্ত্রী আজ ভারতের ত্রিপুরা রাজ্য সরকারের শিল্প ও বাণিজ্য বিভাগ আয়োজিত মৌলভীবাজার জেলার কুরমাঘাট এবং ভারতের ত্রিপুরা রাজ্যের ঢালাই জেলার কামালপুর সীমান্তে বর্ডারহাটের ভিত্তিপ্রস্তর স্থাপন অনুষ্ঠানে এসব কথা বলেন। অনুষ্ঠানে ত্রিপুরা রাজ্যের চিফ মিনিস্টার বিপ্লব কুমার দেব, ত্রিপুরা সরকারের শিল্প ও বাণিজ্য মন্ত্রী মোনজ কান্তি দেব ভারতের পক্ষে উপস্থিত থেকে বক্তব্য রাখেন।
টিপু মুনশি বলেন, বাংলাদেশের সাথে ভারতের উত্তরাঞ্চলে রপ্তানি বাণিজ্যের প্রচুর সম্ভাবনা রয়েছে। বাণিজ্য সুবিধা বৃদ্ধি করলে উভয় দেশ উপকৃত হবে। প্রধানমন্ত্রী শেখ হাসিনার নেতৃত্বে বাংলাদেশ সরকার ভারতসহ প্রতিবেশী দেশগুলোর সাথে ব্যবসা-বাণিজ্য বৃদ্ধির জন্য সবধরনের সুযোগ-সুবিধা প্রদান করছে। ভারতের উত্তরাঞ্চলের রাজ্যের সাথে কম খরচে বাণিজ্যের জন্য বাংলাদেশের চট্টগ্রাম, মোংলা ও পায়রা সমুদ্রবন্দর ব্যবহার করা হচ্ছে। এতে উভয় দেশ উপকৃত হচ্ছে। 
বাণিজ্যমন্ত্রী বলেন, বাংলাদেশের সাথে ভারতের দ্বিপাক্ষিক বাণিজ্য এবং অর্থনৈতিক সম্পর্ক বেশ ভালো। ভারত বাংলাদেশের দ্বিতীয় বৃহৎ বাণ্যিজিক অংশীদার। ভবিষ্যতে এ সম্পর্ক আরো বাড়বে। আমার বিশ্বাস চলমান বর্ডারহাটগুলো থেকে উভয় দেশের সীমান্ত এলাকার মানুষ নিজেদের শাকসবজি, ফলমূল, মসলা, গামছা-লুঙ্গির মতো কাপড়, প্লাস্টিক পণ্য, মাছ, মেলামাইন পণ্য, মধু, তৈরি পোশাক, ক্রোকারিজ পণ্যসহ বিভিন্নপণ্য ক্রয়-বিক্রয় করার সুযোগ পাচ্ছেন। এতে করে উভয় দেশের মানুষের আন্তরিকতা বৃদ্ধি পাচ্ছে।
অনুষ্ঠানে মৌলভীবাজর-৪ আসনের সংসদ সদস্য ও প্রাক্কলন সংক্রান্ত সংসদীয় স্থায়ী কমিটির সভাপতি উপাধ্যক্ষ মোহাম্মদ আব্দুস শহীদ এবং বাংলাদেশে নিযুক্ত ভারতের হাইকমিশনার বিক্রম কুমার দোরাইস্বামী, ত্রিপুরা ইন্ডাস্ট্রিয়াল ডেভেলপমেন্ট কো-অপারেশন লি. এর চেয়ারম্যান টিংকু রায় বক্তব্য রাখেন।
#
বকসী/নাইচ/মোশারফ/রফিকুল/সেলিম/২০২২/২১২০ ঘণ্টা
তথ্যবিবরণী                                                                                                 নম্বর: ৪১৬
বায়তুল মোকাররমের খতিবের মৃত্যুতে ধর্ম প্রতিমন্ত্রীর শোক প্রকাশ
ঢাকা, ২০ মাঘ (৩ ফেব্রুয়ারি): 

দেশের প্রখ্যাত আলেম বায়তুল মোকাররম জাতীয় মসজিদের খতিব প্রফেসর মাওলানা মোহাম্মদ সালাহ উদ্দিনের মৃত্যুতে ধর্ম প্রতিমন্ত্রী মোঃ ফরিদুল হক খান গভীর শোক ও দুঃখ প্রকাশ করেছেন। 

প্রতিমন্ত্রী আজ এক শোকবার্তায় মরহুমের বিদেহী আত্মার মাগফিরাত কামনা করেন এবং শোকসন্তপ্ত পরিবারের সদস্যদের  প্রতি গভীর সমবেদনা জানান।
#
আনোয়ার/নাইচ/মোশারফ/রফিকুল/সেলিম/২০২২/২০.০০ ঘণ্টা
তথ্যবিবরণী                                                                                                              নম্বর: ৪১৫

রাষ্ট্রপতির সাথে প্রধান বিচারপতির সাক্ষাৎ

ঢাকা, ২০ মাঘ (৩ ফেব্রুয়ারি) :    

বাংলাদেশের প্রধান বিচারপতি বিচারপতি হাসান ফয়েজ সিদ্দিকী আজ বঙ্গভবনে রাষ্ট্রপতি মোঃ আবদুল হামিদের সাথে সাক্ষাৎ করেন। 
সাক্ষাৎকালে প্রধান বিচারপতি সুপ্রিম কোর্টের বিভিন্ন কার্যক্রম বিশেষ করে করোনাকালে ভার্চুয়াল আদালত পরিচালনার বিভিন্ন বিষয়াদি সম্পর্কে রাষ্ট্রপতিকে অবহিত করেন। প্রধান বিচারপতি মামলাজট কমাতে গৃহীত পদক্ষেপ সম্পর্কেও রাষ্ট্রপতিকে অবহিত করেন।
রাষ্ট্রপতি নবনিযুক্ত প্রধান বিচারপতিকে অভিনন্দন জানিয়ে বলেন, বিচার বিভাগ মানুষের বিচার পাওয়ার শেষ আশ্রয়স্থল। বিচারপ্রার্থীরা যাতে কোনোরকম হয়রানি ছাড়া বিচার পেতে পারে সে ব্যাপারে বিচার বিভাগকে প্রচেষ্টা অব্যাহত রাখতে হবে। তিনি আশা প্রকাশ করেন, নবনিযুক্ত প্রধান বিচারপতির নেতৃত্বে বিচার বিভাগ দ্রুত বিচার কার্য সম্পাদনের মাধ্যমে জনপ্রত্যাশা পূরণে সক্ষম হবে।
রাষ্ট্রপতি কার্যালয়ের সচিব সম্পদ বড়ুয়া, সামরিক সচিব মেজর জেনারেল এস এম সালাহ উদ্দিন ইসলাম, রাষ্ট্রপতির প্রেস সচিব মোঃ জয়নাল আবেদীন এবং সচিব (সংযুক্ত) মোঃ ওয়াহিদুল ইসলাম খান এ সময় উপস্থিত ছিলেন।
#

ইমরানুল/নাইচ/মোশারফ/রফিকুল/আব্বাস/২০২২/২০০০ ঘণ্টা

তথ্যবিবরণী                                                                                                             নম্বর: ৪১৪
সকল ধর্মের কল্যাণে কাজ করছে বর্তমান সরকার
                               ---বীর বাহাদুর উশৈসিং
বান্দরবান, ২০ মাঘ (৩ ফেব্রুয়ারি) :    

পার্বত্য চট্টগ্রাম বিষয়ক মন্ত্রী বীর বাহাদুর উশৈসিং বলেছেন, বর্তমান সরকার সকল ধর্মের কল্যাণে আন্তরিক ও নিরলসভাবে কাজ করে যাচ্ছে। সরকার বিভিন্ন ধর্মীয় প্রতিষ্ঠান নির্মাণ করে সকল ধর্মের ঐতিহ্য রক্ষায় কাজ করছে।
আজ বান্দরবান সদরের ক্যাচিংঘাটা এলাকায় পার্বত্য চট্টগ্রাম উন্নয়ন বোর্ডের বাস্তবায়নে ৪০ লাখ টাকা ব্যয়ে ক্যাচিংঘাটা নূর জামে মসজিদ ও ৫০ লাখ টাকা ব্যয়ে ক্যাচিং পাড়া মারমা শ্মশানের চেরাং ঘর উদ্বোধন শেষে এক সংক্ষিপ্ত সভায় পার্বত্য চট্টগ্রাম বিষয়ক মন্ত্রী বীর বাহাদুর উশৈসিং এসব কথা বলেন।
এ সময় পার্বত্যমন্ত্রী বীর বাহাদুর আরো বলেন, বান্দরবানের উন্নয়নের ব্যাপারে প্রধানমন্ত্রী শেখ হাসিনা অত্যন্ত আন্তরিক, তাই বান্দরবানবাসীর চিন্তার কিছইু নেই,বান্দরবানের সকল ক্ষেত্রেই উন্নয়ন সাধিত হচ্ছে এবং আগামীতেও হবে। তিনি বলেন, বান্দরবানে মসজিদ, ক্যায়াং (বিহার), মন্দির, গির্জা, কবরস্থান, শ্মশান নির্মাণ করে সকল ধর্মের মানুষের ধর্মীয় কল্যাণে সহযোগিতা করছে সরকার, মন্ত্রী সম্প্রীতি অটুট রেখে তা আগামীতেও বজায় রাখার জন্য সবার প্রতি আহ্বান জানান।
অনুষ্ঠানে অতিরিক্ত পুলিশ সুপার মোঃ কুদ্দুস ফরাজী, পৌরসভার মেয়র মোহাম্মদ ইসলাম বেবী, জেলা প্রশাসনের সিনিয়র সহকারী কমিশনার মোঃ মামুনুর রশীদ, পার্বত্য জেলা পরিষদের সদস্য মোজাম্মেল হক বাহাদুর, বান্দরবান পৌরসভার প্যানেল মেয়র সৌরভ দাশ শেখর, রেড ক্রিসেন্ট সোসাইটি বান্দরবান ইউনিটের সেক্রেটারি অমল কান্তি দাশ,পার্বত্য চট্টগ্রাম উন্নয়ন বোর্ড বান্দরবান ইউনিটের নির্বাহী প্রকৌশলী আবু বিন মোঃ ইয়াছির আরাফাত প্রমুখ উপস্থিত ছিলেন । 
#

নাছির/নাইচ/রফিকুল/আব্বাস/২০২২/১৯৫০ ঘণ্টা

তথ্যবিবরণী                                                                                                 নম্বর: ৪১৩ 

রাষ্ট্রপতি মোঃ আবদুল হামিদের নিকট 
বাংলাদেশে নবনিযুক্ত কানাডার হাইকমিশনারের পরিচয়পত্র পেশ
ঢাকা, ২০ মাঘ (৩ ফেব্রুয়ারি): 

রাষ্ট্রপতি মোঃ আবদুল হামিদের নিকট আজ বঙ্গভবনে বাংলাদেশে কানাডার নবনিযুক্ত হাইকমিশনার Lilly Nicholls  পরিচয়পত্র পেশ করেন।
কানাডার নবনিযুক্ত হাইকমিশনারকে স্বাগত জানিয়ে রাষ্ট্রপতি বলেন, বাংলাদেশ ও কানাডার মধ্যে বিদ্যমান সম্পর্ক অত্যন্ত চমৎকার। কানাডা বাংলাদেশের অন্যতম উন্নয়ন অংশীদার। বাংলাদেশের জন্য ডিউটি ফ্রি ও কোটা ফ্রি প্রবেশাধিকার থাকায় কানাডা বাংলাদেশের রপ্তানির অন্যতম বড়ো গন্তব্যস্থল। রাষ্ট্রপতি বাংলাদেশের বিনিয়োগবান্ধব পরিবেশের কথা উল্লেখ করে কানাডিয়ান বিনিয়োগকারীদের বাংলাদেশের সম্ভাবনাময় বিভিন্ন সেক্টরে বিনিয়োগের আহ্বান জানান। তিনি আশা প্রকাশ করেন দু’দেশের বেসরকারি খাতের প্রতিনিধিদের সমন্বয়ে গঠিত ব্লু রিবন ওয়ার্কিং গ্রুপ এ লক্ষ্যে ইতিবাচক ভূমিকা রাখতে সক্ষম হবে।
মিয়ানমার থেকে জোরপূর্বক বাস্তুচ্যুত রোহিঙ্গাদের কানাডার সহায়তার কথা উল্লেখ করে রাষ্ট্রপতি আশা প্রকাশ করেন ভবিষ্যতে এ সহায়তা আরো সম্প্রসারিত হবে এবং রোহিঙ্গারা যাতে নিজ দেশে সসম্মানে প্রত্যাবর্তন করতে পারে সে ব্যাপারে মিয়ানমারের ওপর কানাডার চাপ প্রয়োগ অব্যাহত থাকবে। রাষ্ট্রপতি কোভিড মোকাবিলায় বাংলাদেশকে টিকাসহ অন্যান্য সরঞ্জামাদি দিয়ে সহযোগিতা করায় কানাডার সরকার ও জনগণকে ধন্যবাদ জানান।
নবনিযুক্ত হাইকমিশনার বাংলাদেশের উন্নয়ন ও অগ্রগতির প্রশংসা করে বলেন, রোহিঙ্গাদের আশ্রয় দিয়ে বাংলাদেশ মানবতা ও সাহসিকতার উজ্জ্বল দৃষ্টান্ত স্থাপন করেছে। তিনি রোহিঙ্গাদের প্রত্যাবাসনে কানাডা সরকারের সার্বিক সহযোগিতার কথা উল্লেখ করেন। তিনি দায়িত্ব পালনে রাষ্ট্রপতির সার্বিক সহযোগিতা কামনা করেন।
পররাষ্ট্র সচিব মাসুদ বিন মোমেন,  রাষ্ট্রপতির কার্যালয়ের সচিব সম্পদ বড়ুয়া, সামরিক সচিব মেজর  জেনারেল এস এম সালাহ উদ্দিন ইসলাম, রাষ্ট্রপতির প্রেস সচিব মোঃ জয়নাল আবেদীন এবং সচিব (সংযুক্ত) মোঃ ওয়াহিদুল ইসলাম খান এ সময় উপস্থিত ছিলেন।
#

ইমরানুল/নাইচ/রফিকুল/সেলিম/২০২২/১৮৪৫ ঘণ্টা
তথ্যবিবরণী                                                                                                              নম্বর: ৪১২
‍‍দেশ এগিয়ে যাচ্ছে, দুর্যোগ হ্রাস পাচ্ছে

                         ---ত্রাণ প্রতিমন্ত্রী

মাদারগঞ্জ (জামালপুর), ২০ মাঘ (৩ ফেব্রুয়ারি) :    

দুর্যোগ ব্যবস্থাপনা ও ত্রাণ প্রতিমিন্ত্রী ডা. মোঃ এনামুর রহমান বলেছেন, প্রধানমন্ত্রী শেখ হাসিনার আমলে মানুষের সচেতনতা বৃদ্ধি পাওয়ায় এবং দেশ এগিয়ে যাওয়ায় দুর্যোগ হ্রাস পাচ্ছে। পাশাপাশি দেশে দরিদ্র জনগোষ্ঠীর বহুমুখী  কর্মসংস্থান সৃষ্টি হওয়ায় অভাব-অনটন অনেকটা কমে গেছে। মরা কার্তিকে চরাঞ্চলে আর মঙ্গা হয় না। 
প্রতিমিন্ত্রী আজ মাদারগঞ্জ-সারিয়াকান্দি নৌঘাটের রাস্তা পরিদর্শন শেষে মাদারগঞ্জ উপজেলা প্রশাসন আয়োজিত এক মতবিনিময় সভায় বক্তৃতাকালে এসব কথা বলেন । 
প্রতিমন্ত্রী অতিদরিদ্রদের কর্মসংস্থান কর্মসূচির আওতায় শ্রমিক নিয়োগের স্বচ্ছতার জন্য শুধু অগ্রধিকার তালিকা থেকে শ্রমিক বাছাই না করে নিরপেক্ষ তালিকা প্রস্তুত করতে বলেন। একই সাথে তিনি মাদারগঞ্জের উন্নয়নে তাঁর মন্ত্রণালয়ের পক্ষ থেকে সহযোগিতার আশ্বাস প্রদান করেন।
জামালপুরের জেলা প্রশাসক মুর্শেদা জামানের সভাপতিত্বে সভায় বক্তব্য রাখেন বাংলাদেশ আওয়ামী লীগের সাংগঠনিক সম্পাদক ও সাবেক বস্ত্র ও পাট প্রতিমন্ত্রী মির্জা আজম, দুর্যোগ ব্যবস্থাপনা ও ত্রাণ সচিব মোঃ কামরুল হাসান, জেলা পরিষদ চেয়ারম্যান ফারুক আহম্মেদ চৌধুরী, মাদারগঞ্জ উপজেলা চেয়ারম্যান মোঃ ওবায়দুর রহমান বেলাল ও মাদারগঞ্জ পৌর মেয়র মির্জা গোলাম কিবরিয়া কবির।

মতবিনিময় সভার আগে প্রতিমন্ত্রী ডাঃ মোঃ এনামুর রহমান, মির্জা আজম এবং দুর্যোগ ব্যবস্থাপনা ও ত্রাণ সচিব মোঃ কামরুল হাসান মাদারগঞ্জ-সারিয়াকান্দি সড়কটি পরিদর্শন করেন।

#

সেলিম/নাইচ/রফিকুল/আব্বাস/২০২২/১৯১১ ঘণ্টা

তথ্যবিবরণী                                                                                                                            নম্বর: ৪১১
বীর মুক্তিযোদ্ধাদের চিকিৎসায় মুক্তিযুদ্ধ মন্ত্রণালয় ও জাতীয় হৃদরোগ 

ফাউন্ডেশন হাসপাতালের মধ্যে সমঝোতা স্মারক স্বাক্ষর
ঢাকা, ২০ মাঘ (৩ ফেব্রুয়ারি) :    

বীর মুক্তিযোদ্ধাদের চিকিৎসাসেবা প্রদানের লক্ষ্যে মুক্তিযুদ্ধ বিষয়ক মন্ত্রণালয় ও জাতীয় হৃদরোগ ফাউন্ডেশন হাসপাতাল ও গবেষণা ইনস্টিটিউট, ন্যাশনাল হার্ট ফাউন্ডেশনের মধ্যে সমঝোতা স্মারক স্বাক্ষর হয়েছে। এ সমঝোতা স্মারক আগামী পাঁচ বছর পর্যন্ত বলবৎ থাকবে। 

আজ মুক্তিযুদ্ধ বিষয়ক মন্ত্রণালয়ের সম্মেলন কক্ষে অতিরিক্ত সচিব রঞ্জিত কুমার দাস এবং ন্যাশনাল হার্ট ফাউন্ডেশনের  মহাসচিব অধ্যাপক ডা. খন্দকার আব্দুল আউয়াল (রিজভী) সমঝোতা স্মারকে স্বাক্ষর করেন। এ সময় মুক্তিযুদ্ধ মন্ত্রণালয় এবং ন্যাশনাল হার্ট ফাউন্ডেশনের ঊর্ধ্বতন  কর্মকর্তাবৃন্দ উপস্থিত ছিলেন ।

একজন বীর মুক্তিযোদ্ধা এ হাসপাতাল থেকে সর্বোচ্চ ৭৫ হাজার টাকা পর্যন্ত বিনামূল্যে চিকিৎসা সেবা পাবেন। এর মধ্যে চিকিৎসা পরামর্শ, ঔষধ, বেড, পথ্য এবং নার্সিং সেবাও অন্তর্ভুক্ত রয়েছে। 
উল্লেখ্য, বীর মুক্তিযোদ্ধাদের বিনামূল্যে চিকিৎসা সেবা প্রদানের লক্ষ্যে মুক্তিযুদ্ধ বিষয়ক মন্ত্রণালয় সরকারি হাট-বাজারসমূহের ইজারালব্ধ আয়ের ৪ শতাংশ অর্থ ব্যয় নীতিমালা ২০২১ জারি করা হয়েছে। এতে বলা হয়, মন্ত্রণালয় জেলা ও উপজেলা পর্যায়ের সরকারি হাসপাতালসহ, মেডিকেল কলেজ ও ২২টি বিশেষায়িত হাসপাতালে  বীর মুক্তিযোদ্ধাকে বিনামূল্যে ৭৫ হাজার টাকা  পর্যন্ত  চিকিৎসাসেবা দিতে পারবে। জাতীয় হৃদরোগ ফাউন্ডেশন  হাসপাতাল ও গবেষণা ইনস্টিটিউট এদের মধ্যে অন্যতম।     

যে ২২ বিশেষায়িত হাসপাতালে চিকিৎসাসেবা পাবে- ঢাকার বঙ্গবন্ধু শেখ মুজিব মেডিক্যাল বিশ্ববিদ্যালয় হাসপাতাল, ঢাকা মেডিক্যাল কলেজ ও হাসপাতাল, শহীদ সোহরাওয়ার্দী মেডিক্যাল কলেজ ও হাসপাতাল, স্যার সলিমুল্লাহ মেডিক্যাল কলেজ ও হাসপাতাল, জাতীয় ক্যান্সার গবেষণা ইনস্টিটিউট ও হাসপাতাল, জাতীয় অর্থোপেডিক হাসপাতাল ও পুনর্বাসন প্রতিষ্ঠান (নিটোর), জাতীয় কিডনি ইনস্টিটিউট ও হাসপাতাল, জাতীয় হৃদরোগ ইনস্টিটিউট ও হাসপাতাল, জাতীয় চক্ষুবিজ্ঞান ইনস্টিটিউট ও হাসপাতাল, জাতীয় বক্ষব্যাধি ইনস্টিটিউট ও হাসপাতাল, ন্যাশনাল ইনস্টিটিউট অভ্ নিউরোসায়েন্সেস হাসপাতাল, জাতীয় মানসিক স্বাস্থ্য ইনস্টিটিউট ও হাসপাতাল, খুলনার শহীদ শেখ আবু নাসের বিশেষায়িত হাসপাতাল, গোপালগঞ্জের শেখ ফজিলাতুন্নেসা মুজিব চক্ষু হাসপাতাল ও প্রশিক্ষণ প্রতিষ্ঠান, চট্টগ্রাম মেডিক্যাল কলেজ হাসপাতাল, ময়মনসিংহ মেডিকেল কলেজ হাসপাতাল, রাজশাহী  মেডিকেল কলেজ হাসপাতাল, রংপুর মেডিক্যাল কলেজ হাসপাতাল, এম এ জি ওসমানী মেডিক্যাল কলেজ হাসপাতাল-সিলেট, শের-ই- বাংলা  মেডিক্যাল কলেজ হাসপাতাল-বরিশাল, জাতীয় হৃদরোগ ফাউন্ডেশন  হাসপাতাল ও গবেষণা ইনস্টিটিউট-ঢাকা এবং বারডেম জেনারেল হাসপাতাল-ঢাকা।

#

মারুফ/নাইচ/রফিকুল/আব্বাস/২০২২/১৮৩৯ ঘণ্টা
তথ্যবিবরণী                                                                                                                        নম্বর: ৪১০
জাতির পিতার স্বপ্নকে সফল করার প্রত্যয়েই এগিয়ে চলেছেন শেখ হাসিনা

                                                   ---পানি সম্পদ প্রতিমন্ত্রী

বরিশাল, ২০ মাঘ (৩ ফেব্রুয়ারি) :    

পানি সম্পদ প্রতিমন্ত্রী জাহিদ ফারুক বলেছেন, জাতির পিতা বঙ্গবন্ধু শেখ মুজিবুর রহমান চেয়েছিলেন সোনার বাংলা প্রতিষ্ঠা করতে,কিন্তু ঘাতকের বুলেট সেই স্বপ্ন পূরণ করতে দেয়নি, তবে তিনি দেশকে একটি মজবুত ভিতের ওপর দাঁড় করে দিয়েছিলেন। আজ তাঁরই কন্যা প্রধানমন্ত্রী শেখ হাসিনা সেই স্বপ্ন পূরণে কাজ করে যাচ্ছেন।  জাতির পিতার স্বপ্নকে সফল করার প্রত্যয়েই এগিয়ে চলেছেন। বাংলাদেশ আজ বিশ্বের কাছে উন্নয়নের রোল মডেল, মর্যাদাশীল দেশ বাংলাদেশ। তাঁর নেতৃত্বেই ২০৩০ সালের মধ্যে বাংলাদেশ হবে উচ্চ মধ্যম আয়ের দেশ। আর আগামী ত্রিশ বছরের মধ্যে হবে বিশ্বে ২৫তম উন্নত সমৃদ্ধিশালী দেশ।

আজ এলজিইডি’র আওতায় বরিশাল সদর উপজেলার কাশিপুরে বিভিন্ন ইউনিয়নে উন্নয়নমূলক কাজের ভিত্তিপ্রস্তর উদ্বোধন ও শীত বস্ত্র বিতরণ অনুষ্ঠানে প্রতিমন্ত্রী এসব কথা বলেন। 
প্রতিমন্ত্রী বলেন, ছোট দেশ অধিক জনসংখ্যা । এই জনসংখ্যাকে কিভাবে ভালো রাখছেন এটাই বিশ্ব নের্তৃবৃন্দের কাছে বিস্ময়। প্রধানমন্ত্রী দিন রাত কাজ করেন দু’টি কারণে প্রথমত দুঃখী মানুষের মুখে হাসি ফুটাতে আর দ্বিতীয়ত তাঁর বাবার শিক্ষা বাঙালি জাতিকে মাথা উঁচু করে বাঁচতে শেখা। 
জাহিদ ফারুক বলেন, নেতাদের অনুরোধের অপেক্ষায় উন্নয়ন নয়। বরিশাল সদরের উন্নয়মূলক কাজ হবে জোনভিত্তিক। কোনো এলাকায় কি কাজ করা জরুরি তার ছবি তুলে আগামী পনের দিনের মধ্যে জমা দেয়ার জন্য বলেন তিনি। উন্নয়নে কোনো এলাকাই বঞ্চিত হবে না। সকল উপজেলা সকল ইউনিয়নে একযোগে উন্নয়ন করা হবে। বরিশালের উন্নয়নের জন্য বিশেষ উন্নয়ন প্রকল্প নেয়া হচ্ছে। এবছরেই প্রকল্প পাশ হবে এবং কাজ শুরু হবে । 
প্রতিমন্ত্রী আরো বলেন, পানির সমস্যা সমাধানে নিরাপদ সুপেয় পানির জন্য চাহিদা এ প্রয়োজনীতার নিরিখে টিউবওয়েল বসানো হবে। শহরের জলাবদ্ধতা নিরসনে পূর্বে কেউই কার্যকরী পদক্ষেপ গ্রহণ করেনি। বিএনপির শাসনামলে খাল বন্ধ করে রাস্তা নির্মাণ করা হয়েছে ফলে জলাবদ্ধতা দিনে দিনে প্রকট হচ্ছে। শহরের জলাবদ্ধতা নিরসনে ৭টি খালের প্রকল্প নেয়া হচ্ছে। এক মাসের মধ্যে প্রকল্প পাশ হলে আগামীতে বরিশাল শহরে কোনো জলাবদ্ধতা থাকবেনা।

জেলা প্রশাসক জসীম হায়দারের সভাপতিত্বে বিশেষ অতিথি হিসেবে উপস্থিত ছিলেন এলজিইডি’র নির্বাহী প্রকৌশলী শরীফ মোঃ জামাল উদ্দিন, উপজেলা নির্বাহী কর্মকর্তা মনিরুজ্জামান, উপজেলা ভাইস চেয়ারম্যান অ্যাড. মাহবুবুর রহমান মধূ, বিসিসিবি’র পরিচালক, শহর যুবলীগের আহ্বায়ক, যুগ্ম আহবায়ক, সিটি কর্পোরেশনের কাউন্সিলর ও ইউনিয়ন পরিষদের চেয়ারম্যান, ওয়ার্ড মেম্বার এবং আওয়ামী লীগ ও এর অঙ্গসংগঠনের নেতৃবৃন্দ।

#
গিয়াস/নাইচ/রফিকুল/আব্বাস/২০২২/১৯০৩ ঘণ্টা

তথ্যবিবরণী                                                                                                  নম্বর: ৪০৯
কোভিড-১৯ সংক্রান্ত সর্বশেষ প্রতিবেদন 

ঢাকা, ২০ মাঘ (৩ ফেব্রুয়ারি) :    

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল বুধবার সকাল ৮টা থেকে বৃহস্পতিবার সকাল ৮টা পর্যন্ত ২৪ ঘণ্টায় দেশে ১১ হাজার ৫৯৬ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ২৫ দশমিক ৮৬ শতাংশ। এ সময় ৪৪ হাজার ৮৪৩ জনের নমুনা পরীক্ষা করা হয়েছে। 
গত ২৪ ঘণ্টায় মারা গেছেন ৩৩ জন। এ পর্যন্ত ২৮ হাজার ৪৯৪ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৮১ হাজার ৯২ জন।

#

জাকির/নাইচ/রফিকুল/আব্বাস/২০২২/১৭৩০ ঘণ্টা

তথ্যবিবরণী                                                                                                               নম্বর : ৪০৮

জাতীয় গ্রন্থাগার দিবস ৫ ফেব্রুয়ারি 

ঢাকা, ২০ মাঘ (৩ ফেব্রুয়ারি) :

আগামী ৫ ফেব্রুয়ারি দেশব্যাপী ‘জাতীয় গ্রন্থাগার দিবস-২০২২’ পালিত হবে। এ বছর দিবসটির প্রতিপাদ্য নির্ধারণ করা হয়েছে- ‘সুবর্ণজয়ন্তীর অঙ্গীকার, ডিজিটাল গ্রন্থাগার’। 

২০১৭ সালে প্রধানমন্ত্রী শেখ হাসিনা ৫ ফেব্রুয়ারিকে জাতীয় গ্রন্থাগার দিবস হিসেবে ঘোষণা করেছেন। পরবর্তীতে ২০১৮ সালের ৫ ফেব্রুয়ারি প্রথমবারের মতো জাতীয় গ্রন্থাগার দিবস উদযাপন করা হয়। 

জনগণকে প্রন্থাগারমুখী করা, পাঠাভ্যাস বৃদ্ধি, মননশীল সমাজ গঠনের কেন্দ্র-বিন্দু ও জনগণের বিশ্ববিদ্যালয় হিসেবে লাইব্রেরির ভূমিকাকে দৃঢ় করাই জাতীয় গ্রন্থাগার দিবসের লক্ষ্য। এ লক্ষ্যকে সামনে রেখে গণগ্রন্থাগার অধিদপ্তর প্রাঙ্গনে স্বাস্থ্যবিধি অনুসরণ করে আগামী ৫ ফেব্রুয়ারি সকাল ১১ টায় উদ্বোধনী অনুষ্ঠান এবং গ্রন্থাগার দিবসের তাৎপর্য ও গুরুত্বের ওপর এক বিশেষ আলোচনা সভা ও সাংস্কৃতিক অনুষ্ঠান আয়োজন করা হয়েছে।
এছাড়া জেলা প্রশাসক, বাংলা একাডেমি, জাতীয় গ্রন্থকেন্দ্র, কবি নজরুল ইনস্টিটিউট, বাংলাদেশ শিল্পকলা একাডেমি, ঢাকা বিশ্ববিদ্যালয়, বাংলাদেশ গ্রন্থাগার সমিতি, বাংলাদেশ গ্রন্থাগারিক ও তথ্যায়নবিদ সমিতি, বেসরকারি গণগ্রন্থাগার সমিতি, বিভিন্ন পাবলিক ও বেসরকারি বিশ্ববিদ্যালয়ের লাইব্রেরির পেশাজীবী, ব্র্যাকসহ বিভিন্ন প্রতিষ্ঠানে একযোগে দিবসটি পালন করা হবে।

#

wWwRUvj cÖhyw³‡Z evsjv fvlvi gvb cÖwgZ K‡i‡Q evsjv‡`k
                                           - মোস্তাফা জব্বার
ঢাকা, 20 gvN (৩ ফেব্রুয়ারি):
 
ডাক ও টেলিযোগাযোগ মন্ত্রী ‡gv¯Ívdv ReŸvi বলেছেন, বিশ্বের ৩৫ কোটি বাংলাভাষাভাষীর জন্য বাংলাদেশই হচ্ছে বাংলাভাষার রাজধানী। বাংলাদেশই ডিজিটাল প্রযুক্তিতে বাংলার এনকোডিং ও কীবোর্ড এর মান প্রমিত করেছে। শেখ হাসিনাই বাংলার ১৬টি টুলস উন্নয়নে ১৫৯ কোটি টাকার প্রকল্প গ্রহণ করেছেন যার কাজ চলমান।
 
মন্ত্রী গতকাল রাতে ঢাকায় প্রযুক্তি বিষয়ক মাসিক পত্রিকা ‘কম্পিউটার জগৎ’ এর আয়োজনে ডিজিটাল দুনিয়ায় বাংলা লিপি ব্যবহারের সংকট ও সমাধান welqK ওয়েবিনারে প্রধান অতিথির বক্তব্যে এসব কথা বলেন।
 
মন্ত্রী বলেন, প্রযুক্তিতে বাংলা ভাষা ব্যবহারে আসকি, ইউনিকোড এবং প্রমিতের নির্দিষ্ট মান থাকলেও তার প্রয়োগ না থাকায় স্পেল চেকার, অভিধান, ওসিআর ইত্যাদিসহ বাংলা এনএলপি ব্যবহার বাধাগ্রস্ত হচ্ছে। তাই এর প্রয়োগের বিষয়ে সংশ্লিষ্টদেরকে আরো m‡PZb হওয়ার আহ্বান জানান তিনি।
 
দেশের প্রথম অন লাইন বাংলা সংবাদ সংস্থা আবাস-এর চেয়ারম্যান মোস্তাফা জব্বার জানান, বাংলা প্রকাশনা এক সময়ে Kলকাতা নির্ভর ছিলো। এখানে টাইপফাউন্ড্রিও ছিলোনা। টাইপসেটার ও অন্যান্য প্রযুক্তির কেন্দ্র ছিলো Kলকাতা। বঙ্গবন্ধু প্রথম ১৯৭২ সালে শহীদ মুনীর চৌধুরি উদ্ভাবিত কীবোর্ড অনুসরণ করে অপটিমা মুনীর টাইপরাইটার cÖeZ©b করেন। এরপর প্রকাশনায় বাংলা আসে ও বাংলাদেশের প্রকাশনায় বিপ্লব N‡U। তিনি বলেন, বাংলাদেশ সেই নেতৃত্ত্ব ধরে রেখেছে ও আগামীতে সেটি আরও দৃঢ়তার সাথে ধরে রাখবে।
 
কম্পিউটার জগৎ-এর নির্বাহী সম্পাদক মোহাম্মদ আব্দুল হক অনুর সঞ্চালনায় সংলাপে মূল প্রবন্ধ উপস্থাপন করেন বাংলাদেশ কম্পিউটার কাউন্সিলের ভাষা প্রযুক্তি বিশেষজ্ঞ মোহাম্মদ মামুন অর রশিদ। আলোচনায় ভারত থেকে অংশ নেন এমআইটি বিশ্ববিদ্যালয়ের কলা Abyl‡`i ডিন এবং fvlvweÁv‡bi চেয়ার, অধ্যাপক উদয় নারায়ন সিং।
ওয়েবিনারে মনোনীত আলোচক হিসাবে আরো বক্তব্য রাখেন ডেটা সায়েন্স লেখক রাকিবুল হাসান, বাংলাদেশ এনজিওস নেটওয়ার্ক ফর রেডিও অ্যান্ড কমিউনিকেশনের প্রধান নির্বাহী কর্মকর্তা এএইচএম বজলুর রহমান ও জাতীয় বিশ্ববিদ্যালয় বাংলা বিভাগের সহকারী অধ্যাপক নিপা জাহান।
 
#
 
শেফায়েত/cixwÿr/Rvnv½xi/‡i¾vK/gvngy`v/2022/1630 NÈv

এ বছর একুশে পদক পাচ্ছেন ২৪ জন 

ঢাকা, ২০ মাঘ (৩ ফেব্রুয়ারি) :

সরকার বিভিন্ন ক্ষেত্রে গুরুত্বপূর্ণ অবদানের স্বীকৃতিস্বরূপ দেশের ২৪ জন বিশিষ্ট নাগরিককে ২০২২ সালের একুশে পদক প্রদানের সিদ্ধান্ত গ্রহণ করেছে। স্বীকৃতি প্রদানের ক্ষেত্রসহ বিশিষ্ট ব্যক্তিবর্গের নাম নিম্মে উল্লেখ করা হলো:

ভাষা আন্দোলনে মোস্তাফা এম. এ. মতিন (মরণোত্তর) ও মির্জা তোফাজ্জল হোসেন (মুকুল) (মরণোত্তর); শিল্পকলায় (নৃত্য) জিনাত বরকতউল্লাহ; শিল্পকলা (সংগীত) নজরুল ইসলাম বাবু (মরণোত্তর), ইকবাল আহমেদ ও মাহ্‌মুদুর রহমান বেণু; শিল্পকলা (অভিনয়) খালেদ মাহমুদ খান (মরণোত্তর), আফজাল হোসেন ও মাসুম আজিজ; মুক্তিযুদ্ধে বীর মুক্তিযোদ্ধা আলহাজ অধ্যক্ষ মো: মতিউর রহমান, সৈয়দ মোয়াজ্জেম আলী (মরণোত্তর), কিউ. এ. বি. এম রহমান ও আমজাদ আলী খন্দকার; সাংবাদিকতায় এম এ মালেক; বিজ্ঞান ও প্রযুক্তিতে মোঃ আনোয়ার হোসেন; শিক্ষায় অধ্যাপক ড. গৌতম বুদ্ধ দাশ; সমাজসেবায় এস. এম. আব্রাহাম লিংকন ও সংঘরাজ জ্ঞানশ্রী মহাথের; ভাষা ও সাহিত্যে কবি কামাল চৌধুরী ও ঝর্ণা দাশ পুরকায়স্থ।

 এছাড়া, গবেষণায় ড. মোঃ আবদুস সাত্তার মন্ডল, ড. মোঃ এনামুল হক (দলগত), (দলনেতা), ড. সাহানাজ সুলতানা (দলনেতা) এবং ড. জান্নাতুল ফেরদৌস (দলগত) মনোনীত হয়েছেন । 

সংস্কৃতি বিষয়ক মন্ত্রণালয় আজ এক সংবাদ বিজ্ঞপ্তির মাধ্যমে এ তথ্য জানায়।

#

করোনাভাইরাস বিস্তাররোধে আরোপিত বিধি-নিষেধের সময়সীমা ২১ ফেব্রুয়ারি পর্যন্ত বর্ধিত

ঢাকা, ২০ মাঘ (৩ ফেব্রুয়ারি) :

করোনাভাইরাসজনিত রোগ কোভিড-১৯-এর বিস্তাররোধে সার্বিক কার্যাবলি ও চলাচলে বিধি-নিষেধ আরোপের সময়সীমা বর্ধিত করেছে সরকার। 

আজ এক প্রজ্ঞাপনের মাধ্যমে মন্ত্রিপরিষদ বিভাগ আগামী ৭ ফেব্রুয়ারি হতে ২১ ফেব্রুয়ারি পর্যন্ত বিধি-নিষেধ আরোপ করে নতুন নির্দেশনা জারি করেছে।

মন্ত্রিপরিষদ বিভাগের প্রজ্ঞাপনে জানানো হয়, করোনাভাইরাসজনিত রোগ (কোভিড-১৯)-এর নতুন ভ্যারিয়েন্ট ওমিক্রম-এর প্রাদুর্ভাব ও বাংলাদেশে এ রোগের বর্তমান পরিস্থিতি বিবেচনায় ইতোপূর্বে ১০ জানুয়ারি, ২১ জানুয়ারি এবং ২৩ জানুয়ারিতে জারিকৃত বিধি-নিষেধ ও নির্দেশনার সাথে নিম্নবর্ণিত শর্তসমূহ সংশোধনপূর্বক সার্বিক কার্যাবলি ও চলাচলে বিধি-নিষেধ আরোপ করা হলো। এ বিধি-নিষেধ আগামী ৭ ফেব্রুয়ারি  থেকে ২১ ফেব্রুয়ারি দিবাগত রাত ১২ টা পর্যন্ত বলবৎ থাকবে।

শর্তসমূহ হলো :

· সকল স্কুল, কলেজ এবং সমপর্যায়ের শিক্ষা প্রতিষ্ঠানের শ্রেণিকক্ষে পাঠদান বন্ধ থাকবে।

· উন্মুক্ত স্থানে ও ভবন অভ্যন্তরে সামাজিক, রাজনৈতিক, ধর্মীয় ও রাষ্ট্রীয় অনুষ্ঠানে ১০০ জনের বেশি সমাবেশ করা যাবে না। এসব ক্ষেত্রে যারা যোগদান করবেন, তাদের অবশ্যই টিকাসনদ অথবা ২৪ ঘন্টার মধ্যে পিসিআর সার্টিফিকেট আনতে হবে।
#

বিদেশের বাজারে শক্ত অবস্হান তৈরি করতে দেশের খাদ্যশস্য ব্যাবসায়ীদের প্রতি খাদ্যমন্ত্রীর আহবান 
ঢাকা, ২০ মাঘ (৩ ফেব্রুয়ারি) :

খাদ্যমন্ত্রী সাধন চন্দ্র মজুমদার বলেছেন, ‌‌‌ সরকার ২০৩০ সালের মধ্যে নাগরিকদের নিরাপদ ও পুষ্টিসমৃদ্ধ খাবার পৌঁছে দিতে অঙ্গীকারবদ্ধ। এ সেক্টরে যে সকল প্রতিষ্ঠান কাজ করছেন তারা আমাদের লক্ষ্য অর্জনের অন্যতম হাতিয়ার। এসময় তিনি মানসম্পন্ন খাদ্যপণ্য তৈরি করে দেশের ভোক্তাদের পাশাপাশি আন্তর্জাতিক বাজারে এদেশের খাদ্যপণ্য পৌঁছে দিতে ব্যবসায়ীদের প্রতি আহ্বান জানান।
গতকাল রাজধানীর হোটেল ইন্টারকন্টিনেন্টালে জাতীয় নিরাপদ খাদ্য দিবস উপলক্ষ্যে খাদ্য নিরাপত্তার উন্নয়নে সেক্টর লিডার ও সিইও কনফারেন্সে প্রধান অতিথির বক্তৃতায় তিনি এ কথা বলেন। 

ব্যবসায়ীদের উদ্দেশ্যে খাদ্যমন্ত্রী বলেন, ভোক্তাদের স্বার্থ রক্ষায় মাঝে মাঝে সরকার ব্যবসায়ীদের প্রতি কঠোর হয়। মোবাইল কোর্টের মাধ্যমে তাদের জেল-জরিমানা করে। যারা অন্যায় করে তাদের শাস্তি হয়, উল্লেখ করে তিনি বলেন, প্রকৃত পক্ষে সরকার ব্যবসায়ীদের প্রতিপক্ষ নয়, বরং বন্ধু। তিনি বলেন, আপনারা আন্তর্জাতিক মানের খাবার তৈরি করুন, যেন বিদেশ থেকে আনতে না হয়। উল্টো আমরা বিদেশি বাজারে শক্ত অবস্থান তৈরি         করতে পারি।
সাধন চন্দ্র মজুমদার আরও বলেন, তৈরি পোশাকের পরে রপ্তানির সবচেয়ে বড় খাত হতে পারে এটি। এ খাত কৃষিখাতকে সমৃদ্ধ করেছে। এ জন্য করোনার মধ্যে কৃষক নিয়ে আমাদের চিন্তা করতে হয়নি। খাদ্যমান পরীক্ষার জন্য সরকার ইতোমধ্যে দেশের ৮ বিভাগে ল্যাবরেটরি স্থাপনের সিদ্ধান্ত নিয়েছে। এছাড়া ৮টি মোবাইল ভ্যান ল্যাব ও জাইকার সাথে আন্তর্জাতিকমানের টেস্টিং ল্যাব স্থাপনের জন্য চুক্তি স্বাক্ষর করা হয়েছে। 
নিরাপদ খাদ্য কর্তৃপক্ষের চেয়ারম্যান মো: আব্দুল কাইউম সরকার এর সভাপতিত্বে অনুষ্ঠানে খাদ্য সচিব ড. মোছাম্মৎ নাজমানারা খানুম এবং এফবিসিসিআই এর সভাপতি মোঃ জসিম উদ্দিন বিশেষ অতিথির বক্তৃতা করেন। অনুষ্ঠানে দেশের খাদ্য উৎপাদন, প্রক্রিয়াজাতকরণ ও খাদ্য ব্যবসায় নিযুক্ত প্রায় ২০টি প্রতিষ্ঠানের প্রধান নির্বাহী কর্মকর্তা উপস্থিত ছিলেন।

তথ্যবিবরণী                                                                                                                 নম্বর : ৪০৩
টেলিভিশনে স্ক্রল আকারে প্রচারের জন্য 

সকল ইলেকট্রনিক মিডিয়া

ঢাকা, ২০ মাঘ (৩ ফেব্রুয়ারি) :  
বিষয় : আগামী ৭ ফেব্রুয়ারি বাংলা ইশারা ভাষা দিবসে সরকারি-বেসরকারি টিভি চ্যানেলসহ সকল ইলেকট্রনিক গণমাধ্যমে নিম্নোক্ত বার্তাটি স্ক্রল আকারে প্রচারের জন্য অনুরোধ করা হলো :  
মূলবার্তা :

‘আগামী ৭ ফেব্রুয়ারি, ২০২২ সারাদেশে বাংলা ইশারা ভাষা দিবস উদযাপিত হবে। এ বছরে দিবসের প্রতিপাদ্য “বাংলা ইশারা ভাষার প্রসার, শ্রবণ প্রতিবন্ধী ব্যক্তির অধিকার”।

